
Dissertation critique

Transcription : Claude Groud-Cordray (Cartulaire de I’ abbaye de Savigny ou Liber cartarum domus Savigneii,
episcopatu Baiocensi, n° LXXI)

Texted aprés A

In nomine Sancte et individue Trinitatis volumus notum fieri universis catholice ecclesie filiis quod Willelmus
de Rupe Petra pro peccoratum suorum remissione et anime sue salute et omnium antecessorum suorum et
fratrum suorum Rogerii et Goidlini et domini sui Willelmi comitis de Pontis dedit in elemosinam Sancte Trinitati
de Savigneio et domino Gaufrido abbati et monachis ibidem Deo servientibus medietariam quam habebat in
Wuimundo videlicet LX acras terre et quingue de pratis et froca que habebat communia cum Rogerio de Grata
Pansa et in maresco suo de terra ad faciendum ignem per singulos annos decem carcas et ad tegendas domos de
coopertura quantum opus fuisset et pasturam in maresco sicut et ipse Rogerus de Grata Pansa habebat et camparta
de bordariis quos habebat in eadem villa. Dedit etiam et concessit quod si masura alicujus de Bordariis aliquo casu
suo possessore liberaretur statim in dominio medietarie esset donec iterum vestiretur et quandiu aliquid de labore
monachorum ibi haberetur nullatenus possessori traderetur. Hanc autem elemosinariam donationem predictus
Willelmus et fratres jus Rogerius et Goislinus et dominus eorum Willelmus comes de Pontif tam libere et absolute
fecerunt, concesserunt et etiam propriis menibus signo dominice crucis confirmaverunt quod preter elemosinam et
elemosine defensionem nichil retinuerunt. Signum + Radulfi Berengerii. Signum + Goidlini de Rupe Petra. Signum
+ Gideberti. Signum Roberti +

